
 

ⵎⵓⵃⵎⵎⴰⴷ ⵍⵄⴹⵉⵎⴰⵜ 

ⴷ ⴰⵎⵙⵙⵓⵖⵍ ⴰⵎⵉⵔⴰⵢ ⴷ ⵓⴷⵖⵢⴰⵏ ⵙ ⵜⵓⵜⵍⴰⵢⵜ ⵜⴰⵎⴰⵣⵉⵖⵜ, ⴷ ⴰⵎⵔⵣⵓ ⴰⵎⴰⵡⴰⵙ ⴳ ⵓⴼⵔⴷⵉⵙ ⵏ ⵓⵔⵣⵣⵓ ⴷ 

ⵜⵣⵔⴰⵡⵉⵏ ⴳ ⵓⵙⵓⵖⵍ, ⵊⴰⵊ ⵏ ⵓⵙⵉⵏⴰⴳ ⴰⴳⵍⴷⴰⵏ ⵏ ⵜⵓⵙⵙⵏⴰ ⵜⴰⵎⴰⵣⵉⵖⵜ ⴳ ⵕⵕⴱⴰⵟ, ⵖⵓⵔⵙ ⴰⵙⵍⴽⵉⵏ ⵏ 

ⴷⴷⵓⴽⵜⵓⵔⴰ ⴳ ⵓⵙⵓⵖⵍ ⵙⴳ ⵜⵖⵉⵡⴰⵏⵜ ⵏ ⵜⵙⴽⵍⵉⵡⵉⵏ ⴷ ⵜⵎⴰⵙⵙⴰⵏⵉⵏ ⵜⵉⵏⴼⴳⴰⵏⵉⵏ ⵙⴰⵢⵙ ⴼⴰⵙ, ⵅⴼ ⵓⵙⴳⵓⵎ ⵏ 

: "ⴰⵙⵓⵖⵍ ⵏ ⵉⵏⵓⵎⴰⴽ ⵏ ⵍⵇⵕⴰⵏ ⵍⵄⴰⴹⵉⵎ ⵙ ⵜⵓⵜⵍⴰⵢⵜ ⵜⴰⵎⴰⵣⵉⵖⵜ ⵏ ⵊⵓⵀⴰⴷⵉ ⵍⵃⵓⵙⴰⵢⵏ:  ⴰⴼⵔⴰⵏ ⵏ ⵜⵙⵓⵖⵍⵜ ⴷ 

ⵓⵙⵖⵓⴷⵓ ⵏⵏⵙ". ⵢⵓⵎⵥ ⴰⵙⵍⴽⵉⵏ ⵏ ⵓⵎⵙⵙⵓⵖⵍ ⴰⵎⵜⵡⴰⵍ ⴳ ⵜⴳⵔⵓⵎⵎⴰ ⵜⴰⵙⵏⵉⵍⵙⵜ (ⵜⴰⵄⵕⴰⴱⵜ- ⵜⴰⵙⴱⵏⵢⵓⵍⵉⵜ) 

ⵙⴳ ⴷⴰⵔ ⵜⵙⴷⴰⵡⵉⵜ ⵏ ⴽⴰⵙⵜⵉⵢⵢⴰ ⵍⴰⵎⴰⵏⵜⵛⴰ, ⵜⵉⵏⵎⵍ ⵏ ⵉⵎⵙⵙⵓⵖⵍⵏ ⴳ ⵟⵓⵍⴰⵢⵟⵉⵍⴰ ⴳ ⵙⴱⴰⵏⵢⴰ, ⵖⵉⴽⵍⵍⵉ 

ⵢⵓⵎⵥ ⴳ ⵓⵙⴳⴳⵯⴰⵙ ⵏ 2007 ⴰⵙⵍⴽⵉⵏ ⵏ ⵓⵎⴰⵙⵜⵔ ⵙⴳ ⴷⴰⵔ ⵜⵉⵏⵎⵍ ⵢⴰⵜⵜⵓⵢⵏ ⵏ ⵓⵙⵓⵖⵍ ⵏ ⵓⴳⵍⵍⵉⴷ ⴼⴰⵀⴷ ⴳ 

ⵟⴰⵏⵊⴰ. ⴰⵔ ⵉⵙⵡⵓⵔⵉ ⵓⵎⵔⵣⵓ ⴳ ⵓⴱⴰⵔⴰⵣ ⵏ ⵓⵙⵓⵖⵍ, ⴷ ⵉⵙⴽⴽⵉⵏⵏ ⵏ ⵓⵙⵓⵖⵍ ⵏ ⵉⵏⵓⵎⴰⴽ ⵏ ⵍⵇⵕⴰⵏ ⵍⵄⴰⴹⵉⵎ, 

ⵖⵉⴽⵍⵍⵉ ⵉⴳⴰ ⴰⵎⵜⵡⴰⵍ ⴳ ⵓⵙⵓⵖⵍ ⴰⵎⵉⵔⴰⵢ ⴷ ⵓⴷⵖⵢⴰⵏ ⵙ ⵜⵎⴰⵣⵉⵖⵜ, ⴷ ⵎⴰⴷ ⵉⵥⵍⵉⵏ ⵙ ⵓⵎⴰⵡⴰⵍ ⴰⵎⴰⵣⵉⵖ 

ⵉⵣⴷⵉⵏ ⴷ ⵓⵙⵓⵖⵍ. ⵉⵙⴼⴼⵓⵖ ⴷ ⵎⵏⵏⴰⵡ ⵉⴷⵍⵉⵙⵏ ⴳ ⵓⴱⴰⵔⴰⵣ ⵏ ⵓⵙⵓⵖⵍ ⵙ ⵜⵎⴰⵣⵉⵖⵜ, ⵡⴰⴷ ⴳⵉⵙⵏ 

ⵉⴳⴳⵓⵔⴰⵏ ⵜⴳⴰ ⵜ ⵜⵙⵓⵖⵍⵜ ⵏ ⵓⴷⵓⵙⵜⵓⵔ ⵏ ⵜⴳⵍⴷⵉⵜ ⵏ ⵍⵎⵖⵔⵉⴱ ⵙ ⵜⵎⴰⵣⵉⵖⵜ, ⴷ ⵜⵙⵓⵖⵍⵜ ⵏ ⵜⵎⵣⴳⵓⵏⵜ ⵏ 

ⵢⵉⵏⴱⴹⵉ ⵏ ⵓⵕⵥⵥⵓⵎ, ⵏ ⵎⵉⴳⵉⵍ ⴷⵉ ⵙⵉⵔⴱⴰⵏⵜⵉⵙ ⵙⴰⴱⵉⴷⵔⴰ, ⵙⴳ ⵜⵙⴱⵏⵢⵓⵍⵉⵜ ⵙ ⵜⵎⴰⵣⵉⵖⵜ, ⵖⵉⴽⵍⵍⵉ 

ⵉⵙⵓⵖⵍ ⵢⴰⵜ ⵜⴳⵔⵓⵎⵎⴰ ⵏ ⵜⵏⵇⵉⵙⵉⵏ ⵜⵓⴳⵣⵉⵍⵉⵏ, ⵏ ⵅⵡⴰⵏ ⴷⵉ ⵜⵉⵎⵓⵏⵉⴷⴰ, ⵙⴳ ⵜⵙⴱⵏⵢⵓⵍⵉⵜ ⵙ ⵜⵎⴰⵣⵉⵖⵜ, 

ⵖⵉⴽⵍⵍⵉ ⵏⵏ ⵉⵡⴰⵍⴰ ⴰⵣⴷⴷⵓⵢ ⵏ ⵎⵏⵏⴰⵡ ⵉⴷⵍⵉⵙⵏ, ⴰⵎ ⴰⴷⵍⵉⵙ ⵏ ⵜⵎⵏⴹⴰⵡⵜ, ⴷ ⵓⴷⵍⵉⵙ ⵏ ⵍⵎⵖⵔⵉⴱ ⴰⵏⵣⵔⵓⴼ, ⵍⵍⵉ 

ⵢⵓⵔⴰ ⵊⵓⵏ ⴱⴰⵜⵉⵙⵜ ⵍⵓⵔⵓ ⴷ ⵎⵓⵃⵎⵎⴰⴷ ⵍⴼⴰⵢⴷ, ⴷ ⵓⴷⵍⵉⵙ ⵏ ⵓⵙⵓⵖⵍ ⴷ ⵓⵙⵍⵎⴷ ⵏ ⵜⵎⴰⵣⵉⵖⵜ. ⵢⵓⵔⴰ ⵜⵓⴳⵜ ⵏ 

ⵜⵖⵓⵔⵉⵡⵉⵏ ⵅⴼ ⵓⵙⵓⵖⵍ, ⵖⵉⴽⵍⵍⵉ ⵉⵙⵙⵖⵔⴰ ⴰⵙⵓⵖⵍ ⴳ ⵜⵙⴷⴰⵡⵉⵜ, ⵉⴷⵔⵓ ⴳ ⵜⵓⴳⵜ ⵏ ⵉⵏⵎⵓⵇⵇⴰⵔⵏ ⵊⴰⵊ ⵏ 

ⵍⵎⵖⵔⵉⴱ ⵓⵍⴰ ⴱⵕⵕⴰ ⵏⵏⵙ, ⵉⴳⴰ ⴰⵡⴷ ⴰⵎⵓⵣⴰⵢ ⴷ ⵉⵏⴱⴹⵉ ⴳ ⵜⵓⴳⵜ ⵏ ⵜⵙⵓⵖⵍⵉⵏ, ⵉⴳ ⴰⴳⵎⴰⵎ ⴳ ⵎⵏⵏⴰⵡⵜ 

ⵜⵙⵇⵇⵉⵎⵉⵏ ⵣⵓⵏⴷ ⵜⴰⵙⵎⵖⵓⵔⵜ ⵜⴰⵏⴰⵎⵓⵔⵜ ⵏ ⵜⴷⵍⵙⴰ ⵜⴰⵎⴰⵣⵉⵖⵜ ⴷ ⵜⵙⵎⵖⵓⵔⵜ ⵏ ⵍⵎⵖⵔⵉⴱ ⵏ ⵓⴷⵍⵉⵙ, ⴳ 

ⵡⴰⵏⴰⵡ ⵏ ⵓⵙⵓⵖⵍ. 

 


